
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

EDITOR FAKULTI PENGURUSAN MAKLUMAT
Azura Abdul Jamil @ Kamarudzzaman
Rohayu Ahmad
Siti Hasma Hajar Mat Zin

EDITOR FAKULTI SAINS KOMPUTER DAN MATEMATIK
Haslenda Yusop
Dr. Nur Syamilah Arifin
Dr. Wan Munirah Wan Mohamad
Noraisyah Abdl Aziz

EDITOR FAKULTI KEJURUTERAAN
Azyan Zafyrah Mohd Zahid
Dr. Wan Nur Fazlina Abdol Jani
Noorashiekin Khalid
Mazni Mat Zin
Nurrul Amilin binti Zainal Abidin
Nurulnatisya binti Ahmad
Ts. Dr. Siti Aminah Nordin
Ts. Muhammad Imran Ismail

REKABENTUK DAN GRAFIK
Shahrul Amir Bin Shaheran
Mohamad Hanif Bin Awaludin

INOVASI PAKAIAN SERAGAM SEKOLAH MESRA DERIA DAN
ADAPTASI KEMAHIRAN MOTOR UNTUK KANAK-KANAK
AUTISME DAN MURID BERKEPERLUAN KHAS

Che’ Khalilah Mahmood, Wan Nor Hafidzah Wan Mohd

Kanak-kanak autisme, Murid Berkeperluan Khas, dan mereka yang menghadapi
cabaran kemahiran motor sering mengalami kesukaran dengan pakaian seragam
sekolah tradisional yang boleh mencetuskan ketidakselesaan deria dan
menyukarkan proses pemakaian. Projek ini membangunkan pakaian seragam
sekolah mesra deria dan mengadaptasi kemahiran motor golongan ini dengan ciri-
ciri inovatif seperti fabrik hipoalergenik, reka bentuk tanpa jahitan, label tanpa tag,
dan pengikat velcro bagi memudahkan pemakaian. Pakaian seragam ini bukan
sahaja meningkatkan keselesaan tetapi juga menyokong tumpuan pembelajaran

dan kemandirian kanak-kanak.

Menurut data Jabatan Kebajikan Masyarakat (2023), seramai 111,289 kanak-
kanak OKU pembelajaran berumur 6-18 tahun di Malaysia adalah golongan sasar
yang mempunyai keperluan penyelesaian khusus untuk mengurangkan tekanan
deria dan motor yang dihadapi. Pakaian seragam sekolah sedia ada dengan
jahitan kasar, tag, dan butang tradisional boleh menyebabkan gangguan tumpuan
pembelajaran, tekanan emosi akibat ketidakselesaan fizikal, serta kesukaran

memakai atau menanggalkan pakaian secara mandiri.

Ciri-Ciri Inovatif

I Seragam ini menawarkan penyelesaian melalui penggunaan fabrik lembut dan
bernafas yang bebas bahan alergen. Reka bentuk tanpa jahitan (seamless) dan
label menghindari geseran pada kulit, manakala pengikat velcro atau magnet serta
tali pinggang elastik memudahkan pemakaian. Tambahan pula, saku berpemberat
atau lapisan mampatan disediakan untuk memberikan input proprioseptif yang

menenangkan deria kanak-kanak.

Impak Projek

Dari aspek sosial, seragam ini dapat meningkatkan penglibatan akademik dan

interaksi sosial kanak-kanak kerana mereka mungkin lebih selesa dan kurang
terganggu. Dari segi ekonomi pula, ia membuka pasaran baharu dalam industri
tekstil inklusif. Sementara itu, penggunaan bahan mampan dan tahan lama

menyumbang kepada kelestarian alam sekitar.

Projek inovasi pakaian seragam sekolah mesra deria dan adaptasi kemahiran
motor ini bukan sekadar menyelesaikan masalah fizikal kanak-kanak istimewa,
tetapi turut membuka dimensi baharu dalam mewujudkan persekitaran pembelajaran
yang lebih inklusif. Dengan kejayaan meraih Anugerah Perak di International
Business and Management Virtual Innovation & Invention of ldeas Competition
(VIIIC 2024, inisiatif ini diharap dapat menjadi pemangkin kepada lebih banyak
penyelesaian kreatif bagi memenuhi keperluan komuniti OKU, sekaligus

menyumbang ke arah pembangunan sosial yang lebih saksama dan mampan di

Malaysia.
Fabric Selection: Tagless Labels:
Hypoallergenic, breathable, and soft fabrics printed or iron-on
that reduce iritation and are gentle on \ / —"abﬁ*s {o reduce
sensitive skin. 0 irritation

Easy Fastenings:
Incorporating easy-to-
use fastenings such as
velcro, magnetic
buttons, and elastic

Adjustable Fits:

The uniforms will have adjustable
components such as elastic
waistbands and velcro closures to
‘accommodate varying body types
‘and provide a custom fit.




